
i Felicidades! Gandhi hila da 
Mahatma Gandhi. irakurleak daki-

keenez, 1948an hil zen. Gandhiren he-
riotzaren berria, hitz batez, aspaldikoa 
da. 

Gandhi, hala ere, berriro hil da aste 
hauetan, guk batzutan erreparatu ez 
arren. Lerro hauek idazten ditudan 
unean (Maiatzaren 24an) GRAPO-ko 
Sevillano grebalaria. burumuinei dago-
kienez. «klinikoki» hil dela zabaldu 
duten irratiek arestian. 

Bestela esanda: Gandhi-ren borroka-
bide ezaguna behin eta berriz gertatzen 
ari da antzu eta elkor, Ezin lotsagabe-
kiago eta guztiz ozenkiro errepikatzen 
dute Estatu moderno eta «azkarrek», 
hindutar tradiziotik Gandhik jasotako 
gose-oporrak gure mundu honetan ez 
daramala inora. 

Orain dela urte gutxi, Britainia Na-
gusian, Thatcher Andere demokrataren 
garaian, hamar irlandar abertzale hil 
ziren ilaran gose-oporlazgarrian, eza-
rritako helburu apalak lortu gabe. 

Bide beretik jo zuen Madrileko go-
bernuak Crespo Galende bizkaitarraren 
kasoan, berau gosez hil arte. 

Eta Fraintziakoak ere, 1984an. ha-
maika antzekoren artean bakar bat hau-
tatuz, eta agian irakurlea gogoratzen 
denez, M. Beistegi, G. Ramirez eta P. 
Lujanbio euskaldun presoak, Fresnesen 
gose-greba latzean ia zazpi astez egon 
ondoren, Madrilera estraditatu zituzten 
frantses demokratek, Gandhi-ren bide-
tikako ekintzari berriro iseka eginez. 

Baita bere doinuaren zakarrean ere 
garbi utzi zuen lehengoan Mugica 
Herzog ministroak, Madrileko gobernu 
demokratikoa «fuerte» horietakoa dela, 
eta grapokideek jai daukatela. Sevillano 
gizarajoa, horretara, lerro hauek argi-
tara orduko, hila dateke beharbada, 

Baina, hauxe okerrena beharbada: 
grapokideen ekinbide tragikoak ez 
duela populuen mailan oihartzunik sor-
tzen. Han eta hemen, «paso». Ez poli-
tika etekinik, ez herri-errukirik ere. 

Estado moderno eta demokratikoan, 
dena dago «atado, y bien atado». Etsi-
penak sortzen dituen leherketak, nori 
leporatuko? 

